
XXII Nordiske landmålerkongress 
i Oslo
NJKF arrangerer 19.–22. september den
22. Nordisk landmålerkongress på Grand
Hotel i Oslo. Det er komponert eit spanan-
de arrangement som fokuserer på faglege
moglegheiter som konsekvens av moderne
teknologi, som 3D kartlegging og byg-
ningsinformasjonsmodeller, men også
landmålaren sine meir tradisjonelle opp-
gåver knytt til eigedomsregistrering og
konflikthandtering. Ed Parsons, som står
sentralt i utforming av Google sine kart-
system, vil presentere vår teknologiske
framtid slik Google ser den. Ordførar Fabi-
an Stang tar imot deltakarane på Oslo råd-
hus.  Det vert hjemme-hos besøk til norske
landmålarar, festmiddag i fredsprisånd, og
det blir utflukt til Observatoriet og Økern-
utbygginga.

Første nordiske landmålarkongress vart
arrangert i 1920 i København. Med nor-
malt 4-årige syklusar har fagfolk frå Sveri-
ge, Danmark, Finland og Norge samlast
for utveksling av informasjon og faglege
diskusjonar. Arrangementet har tradisjo-
nelt vore lagt til sommartida, og er ein an-
ledning til å kombinere fag med biltur og
familieferie.  Samfunnsutviklinga dei siste
30–40 åra har medført at denne type fami-
liearrangement nok har «gått ut på dato»,
og deltakartalet har hatt ein nedadgående
tendens.  Konkurranse frå ein stor flora av
internasjonale arrangement på fagfeltet,
har nok også bidratt til denne tendensen.
Ved å legge kongressen til haust og utanfor
ferietida, med sterkare fagleg fokus i pro-
grammet, samstundes som dei sosiale as-
pekta vert ivaretatt ved ledsagerprogram
og utflukter, håpar NJKF at Nordisk land-
målerkongress kan finne ein ny og moder-
ne form som gjer kongressen til ein attrak-
tiv møteplass for nordiske landmålarar
også i framtida.

Leiv Bjarte Mjøs, kongressformann

